
IHE OMUMU NKE ITEGHTE

OLU JISOS

9.1 NKEGA NKE MBU: NMERI NKE JISOS

Ihe omume nke gara- aga ziputara uzo Jisos siri nwe odidi nke madu, anwakwara ya ka omehie dika madu ma obu ayi onwe ayi.  Odi iche di Jisos na ayi bu na Jisos meriri nmehie kpam –kpam ebe onwere odidi nke madu; Ogosiri ntozu oke n’omume ya .  Ihe ebube nka kwesiri ibu ihe nlere anya nke ayi ganerio-ri oge nile.  Akwukwo agba ohuru nke Baibul kwuru nka otutu ugbo igosi ntozu oke n’ agwa Jisos.

Anwara Jisos n’uzo nile dika madu, ma ahuru na onwegh nmehie (Ndi Hibru.4:15) omagh nmehie obula. N’ ime ya, ahuru na onwegh nmehie (2Kori.5: 21,1Jon 3:5) omagh nmehie obula, ahugh kwa ugha obula n’onu ya (1Pita 2:22) Jisos di nso, omebigh, emerugh kwa ya, onoro n’ebe di anya n’ebe nmehie di (Ndi Hibru 7:26)

Ihe odidi nile nke akwukwo nso gosiri uzo ndi madu jiri choputa ozuzu oke site n’omume ya na agwa ya. Nwunye Pialet choputara na obu onye zuru oke (Matiu 27:19) okwesigh ka ata ya ahuhu, onye agha Rom nke huru mgbe ono n’elu obe kwuru si “Nwoke a bu onye ezi omume (Luk 23:47) Na nmalite nke ndu ya, Jisos bara ndi Ju mba site n’iju ha ajuju si, onye nime unu opuru ime ka m nmehie? (Jon 8:46) mgbe okwuru nka odigh oziza di.

N’ihi ntozu oke na nmeri ya n’uzo nile, emere ka Jisos onye Nazaret di elu karia ndi Mo ozi nile (Ndi Hibru. 1:2-5) Enyere ya aha di elu (NdiFilipai 2:8) nke gunyere aha ndi Mo ozi nile. Agakpo kwa aha  ya, onye ebubu (Jud 13:18) N’ezie , onodu di otua nke enyere Jisos di-ri tutu omumu na onwu ya: Obu aha di otua mere ka oburu onye mmeri nke onwu.

N’ihi izu oke nke Jisos, obiara n’uwa nanu aru n’udi nke Chineke (1Tim. 3:16) okpara agwa ma me kwa omume ka Chineke n’ihi nka obiara n’odidi nke Chineke nke elu igwe (Ndi Kol.1:15) n’ihi  nka, obagh uru nye madu ihu Chineke anya. Dika Jisos kowara, si, “na onye huru ya ahuwo Nna ya.odigh ihe ozo ageji ekwu si, gosi ayi Nna ahu (Jon 14:9)  Akwukwo nso kwuru otutu ugbo na Chineke Nna putara ihe n’ime Jisos kraist bu okpara ya  (2 Ndi Kor.5:19,Jon 14:10, Olu Ndi Ozi 2:22) Emere ka ato n’ime ot’ahu puta ihe na Jisos, ma akwokwu Nso kwuru na Chineke oputara ihe n’ime Jisos Kraist

N’ihi na okwu ahu biara gho madu (Jon 1:14) kari okwu ahu ibia n;udi nke anu aru.

Obiri n’uwa nmehie, ma nagide nmehie n’udi nke madu.  Obu ihe siri ike n’uzo nile madu ikwere ma nomia ntozu oke nke ime Mo Jisos, odi nma ka madu dika ayi, zi ma k’owa ezi omume Chineke n’omume ayi.

Ikwere  nkwa choro ka ayi nwe okwukwe nabugh nani inara ozizi a na Jisos buru –ri Chineke n’onwe ya. Obu ihe doro anya na ozizi ugha nke ato nimeotu na Mo nke ima odi n;iru nke Jisos bu ihe amara nke oma buru kwa ihe di nfe inabata.

N’ihi na Kraist biara n’udi madu mere ka onwu a. Ositere nagburu Adam, site kwa na Meri, n’ihi nka ka umu Adam nile si buru ndi ganwu anwu (1Ndi Kor. 15:22) agburu Adam nile bu ndi nwuru n’ihi nmehie, nagugh ezi omume nke onwe.  Onwu batara n’ihi nmehie nke Adam.  Otutu madu ganwu, Ikpe ahu bu kwa site na ndahie nke Adam. Obu kwa n’aka ya ka amam ikpe onwu si di.

N’ihi ndahie nke otumadu, emere ka madu nile buru ndi nmehie, n’ihi nka onwu ewe di (Ndi Rom 5:14-19) Dika  onye sitere n’agburu Adam emere Jisos ka oburu onye nmehie, nka mekwara ka onwua. Obu kwa n’ihi nka ka emere ka ndi nile sitere nagburu Adam we buru ndi nmehie, buru kwa ndi kwesiri onwu n’ihi nmehie.

Chineke agbanwegh ukpuru nka. Omekwara  ka kraist nwe nkeko na nka. Omere ka oburu nmehie n’onodu ayi; onye ahu nke namagh nmehie (2 Ndi Kor. 5:21).

Ewezugh Jisos, ndi nile sitere nagburu Adam kwesiri inata ntarama ahuhu. N’ihi na ha nile mehiere. Jisos nwuru n’ihi na onwere odidi nke madu, ketakwa oke dika onye sitere nagburu Adam. Ma odigh ihe obula omere nke kwesiri ka onwua, onye Chineke mere ka osi n’onwu bilie, mgbe otopusiri ihe ngbu nke onwu: n’ihi na onwu apugh ijide ya. (Olu Ndi Ozi 2:24) Onye akaworo ibu okpara Chineke n’ike, dika Mo nke idi nso si di, site na nbilite n’onwu nke ndi nwuru anwu (Ndi Rom 1:4) obu kwa n’ihi omume na agwa ya zuru oke, na Mo nke idi nso ya mere ka osi na ndi nwuru anwu bilie na nmeri.

Jisos kraist anwugh n’elu obe n’ihi na onwere odidi madu.  Ojiri nmasi nye ndu ya zuru oke dika oyinye n’ihi madu, Ogosiri ihunanya n’ebe ayi no we nwua n’ihi nmehie ayi  (Ndi Kor.n 15:3).

Omatara site n’onwu ya, na ya gewetara ayi ndu ebigh ebi site na nmehie na onwu (Ndi Efesos. 3:2, 25, Nkpuhe 1: 5, Ndi Galetia 2: 20) N’ihi ndu zuru oke nke Jisos, onwere ike n’ebe nmehie di, site na nka buru onye mbu sitere n’onwu bilie ma nweta ndu nke napugh inwu anwu. Ndi nile elikotara ha na Jisos site na baptism na n’uzo emerugh emeru nke Jisos nwere olile anya nke nbilite n’onwu na ugwo olu. N’ebea ka ebube nke ntukwasi obi nke nbilite n’onwu Kraist di. Obu ebe nda-bere na ayi gesi n’onwu bilie, ma aga ekpe kwa ayi ikpe (Olu Ndi Ozi 17:31) Ma oburu n’ezie na ayi adi ka Jisos, ayi geketa oke nke anwugh anwu, ma nwe kwa olile anya na onye mere ka osi n’onwu bilie ga-eme kwa ka ayi onwe ayi bilie kwa otua ( 2 Kor. 4:4, 1 Ndi Kor 6:14, NdiRom 6:3:8) Dika ndi nmehie ayi kwesiri onwu ebigh ebi (Ndi Rom 6:23) N’ezie n’ihi  ndu zuru oke nke Kraist,  ige nti ya, onwu na nbilite n’onwu ya, Chineke kwere ayi nkwa ndu ebigh ebi na ndebe nke ukpuru ya nile.

N’ebea ka ndabere na ukpuru nke bilite n’onwu nke Jisos di. Nka bu ndabere na ayi onwe ayi gesikwa n’;onwu bilie kwa, ma aga ekpe –kwa madu ikpe, ma oburu na ayi adi ka ya ayi ga eketa oke nke anwugh anwu Jisos. Ma  ayi genwe ntukwasi obi na onye mere ka Jisos si n’ndi nwuru anwu bilie kwa otua (2 Ndi Kor. 4: 14, 1Ndi Kor. 6:14).

Ime ka agbanwe  ihe nluputa nke nmehie ayi, Chineke nyere ayi ezi omume (Ndi Rom:4:6) site na nkwenye ayi nime nzoputa ya. Ayi mara na nmehie neweta onwu, n’ihi nka oburu na ayi ekwe na Chineke gazoputa ayi na nmehie ma guo ayi na ndi ezi omume, ebe obu ezie  an ayi bu ndi nmehie.

Jisos zuru oke, ma oburu na ayi anogide nime ya, Chineke gagu ayi na ndi ezi omume. Obu ezie na ayi bu ndi nmehie. Chineke mere ka Jisos buru nmehie n’ihi ayi ebe obu na onwegh nmehie n’ihi nka, ka emere ka ayi buru ndi ezi omume nime ya- (2 Ndi Kor. 5:21) Ya mere, oburu na ayi anogide nime Jisos site na baptism ma bie ndu dika Jisos. 

‘Nihi nka ndi nile no nime Jisos ka mere ka ha nwe ezi omume, odido nso, na nke nzoputa ( 1Ndi Kor. 1:30,31) Akwukwo  nso nagba ayi ume k’ayi to jisos n’ihi ihe omere ayi. N’ime akwukwo nso ka emere ka ezi omume puta ihe, ezi omume nke bu site na okwukwe(Ndi Rom.1:17). Ighota ihe ndia n’ezie bu uzo nke nzoputa.

Emere ka ihe ndia puta ihe site na nbilite n’onwu nke Jisos. Obu ya bu nkpuru mbu nke ndi sitere n’onwu bilie neregh ure (1 ndi Kor. 15:20) obu nwa mbu nke amuru site na mo nso nke enyere odidi Chineke ( Ndi Kolosi 1:18, Ndi Efesos 3:15) nbilite n’onwu Jisos mere ka Jisos gua ndi kwere na ya dika ndi ezi omume.  Ebe ohuru na ezi omume jisos kpuchitara ha, Onaputara ayi na ndahie ayi nile, ewe me ka obilie n’onwu ka ayi we zue oke (Ndi Rom 4: 25) nka ziputara na ayi bu ndi ezi omume site na Jisos Kraist.

Obu ihe kwesiri inomi site n’okwukwe na Chineke puru igu ayi na ndi zuru oke. Jisos nwere ike iche ayi n’oche ikpe dika ndi nemehiegh n’iru ebube nke Nna ya, ndi di nso na ndi natagh uta n’iru ya (Jud v 24, Ndi Kol. 1:22, Ndi Efesos 5: 27) Iwere odidi nke nmehie ayi na odida nke ime Mo ayi.  Ayi kwesiri iji onunu oku kwere nka. Ayi  gejidesi okwukwe ayi ike, ya na ozizi ayi.

Nka bu nmuta zuru oke banyere nbilite n’onwu nke Jisos. Nka kwesiri ikwalite ma obu iwulite okwukwe ayi. Chineke mere ka osi na ndi nwuru anwu bilie, otuayi onwe ayi genwe okwukwe na olille anya nke nbilite n’onwu di otua nime Chineke (1 Pita 1: 21)

Obu  site n’ezi nliko ayi na Jisos na baptism geme ka ayi di nime Kraist, ayi gesi-kwa otua buru ndi ekpuchiri n’ezi omume ya, site na baptism ayi nekekota onwe ayi n’onwu na nbilite n’onwu ya nke bu uzo nzouta (Ndi Rom 6:3-5) site na nmehie na igu ayi na ayi abugh ndi nmehie, ma obu na ayi bu ndi ezi omume (Ndi Rom 4:20)

Ihe ebube nile nke ayi tulere n;ihe omumu nka bu ihe ndi ayi n’enwegh ike inweta ma oburu na elikogh ayi na Jisos.  Mgbe ayi mere baptism, obu ikekota onwe ayi n’obara Jisos nke awusiri n’elu obe. Ndi kwere ekwe sara uwe ha me-kwa ka ha di ocha n’obara nwaturu (Nkpuhe 7:14)  Asugharia ya ekpuchiri ha nakwa ocha nke bu ezi omume nke Kraist (Nkpuhe 19:8) Enwere ike ime ka akwa ocha ndia rue inyi site na nmehie ayi (Jud vs 23) Oburu na ayi  emehie site na mgbe ayi mesiri baptism, ayi geji kwa obara Jisos me kwa ayi di ocha site n’irio aririo nke ngbahara nmehie site na Kraist.

Mgbe ayi mesiri baptism ayi kwesiri inogide na onodu nso nke ayi no nime ya.  Ayi kwesiri itule onwe ayi mgbe nile na n’ubochi nile site n’ekpere na ngbahara nmehie site nime nka oge nile ayi gabu ndi nwere nogidesike na olile anya na ejiri ezi omume kraist kpuchie ayi.  Ayi gabu ndi gaba nala eze nke onye nweayi.  Ayi kwesiri ibu ndi ganogide-sie ike nime Jisos n’onwu ma obu mgbe Jisos gabia, najigh ezi omume nke aka ayi kama nke Jisos. Nke enwetara site n’okwukwe nime Jisos (Ndi Filipai 3:9).

Ikwu nka ugboro abua banyere ezi omume nke enwetara site na Jisos, ziputara na ezi omume nke onwe ayi apugh izoputa ayi, kama uzoputa ayi bu site na Jisos obu site n;amara nime okwukwe nke nabugh nke onwe ayi ka esi azoputa madu.  Obu onyinye nke Chineke obugh site n’olu (Ndi Efesos 2:8,9) Nzoputa na ezi omume bu onyinye (Ndi Rom 5: 17) Otua ka odi kwa amara.  Ihe nkwalite nile nka nke ayi dika ndi Kraistian bu nke obi ebere site n’ihe oma nile Chineke mere madu site n’inye ayi Jisos, site na nka zi ayi uzo nke nzoputa.  Obu ihe di njo ikwere  na olu nwere ike izoputa madu.  Ayi agagh enweta nzoputa ma oburu na ayi eche echiche di otua.  Obu onyinye nke ayi napugh iweta ma ayi ejigh ihunaya nabata onyinye nka, nke kwesiri iputa ihe n’olu ayi.  Okwukwe zuru oke na aluputa olu oma dika ihe madu naghagh ime (Jemes 2:17)

9.2 OBARA JISOS

Anekwu site nagba ohu na ime ka ayi di ocha na nzoputa ayi sitere n’obara nke Jisos (dika ihe atu- 1 Jon 1: 7, Nkpuhe 5:9, 12: 11, Ndi Rom 5:9).  Inabata ihe oputara bu obara Jisos okwesiri ka ayi ghota na obu ukpuru nke Akwukwo nso ndu nke aru bu obara (Lev. 17:14) Aru enwegh ike idi ndu ma oburu na obara adigh.  Nka nakowa idi ire nke okwu kraist “Oburu na unu erigh anu aru nke Nwa nke madu, oburu kwa na unu anugh obaram, unu enwegh ndu nime onwe unu ( Jon 6:53)

Ugwo olu nke nmehie bu onwu (Ndi Rom 6:23) nke ahu bu nwusi nke obara nke nebughari ndu. Nihi nka ka agwara ndi Israel ka ha wusi obara oge obula ha mehiere ichetara ha na nmehie n’eweta onwu.  Eji obara eme ihe nile ka ha di ocha dika iwu Moses si di.  Oburu kwa na nwusi obara adigh ngbahara nmehie adigh kwa. (Ndi Hibru. 2:22) N’ihi nka eji ghara inabata Adam na Iv mgbe ha ji akwukwo osisi we kpuchie oto ha, kama Jehova bu Chineke, we were akpukpo anu yibe ha ikpuchi oto ha (Gen 3” 7, 21) ot’ aka ahu kwa, aja Ebel nke umu ewu na aturu ka Chineke nabatara karia aja nke nkpuru nke ihe ubi Ken wetara, n’ihi na ochuru nkpuru nke, ebe obu ma nwusi obara adigh, ngbahara nmehie agagh adi, ya na inabata ibiaru Chineke nso (Jen 4:3-5).

Ihe ndia natuzi aka n’oke nkpa nke obara Kraist.  Nka bu ihe ngba ama  maka ngabiga  nke ndi nke Chineke were obara techie n’onu uzo ha inweta nzoputa site n’onwu.  Obara ahu n,atu aka n’obara Kraist nke ageji kpuchie ayi.  Tutu oge nke Kraist, Ndi Ju newere anu achu aja n’ihi nmehie dika iwu Chineke si di site naka Moses.  Ot’ odi nwusi nke obara anu putara ihe eji nezi ihe.  Ugwo olu nke nmehie bu onwu (Ndi Rom 6:23)  Odigh nkpa na madu gegbu anumanu dika ihe nnochi anya maka ndu ya ma obu ihe  nnochi anya onwe ya.  N’ihi na obara nke oke ehi na nke ewu apugh iwepu nmehie (Ndi Hibru 10:4).

Ajuju we di Gini mere ndi Ju si ewere anu achu aja mgbe ha mehiere.  Pol we nye osisa n’okwu nka nime Ndi Gal. 3: 24. Iwu ahu oghowo onye ozizi ikuru ayi jekuru Kraist. Nwaturu  ahu nke ha gabu dika ihe ichu aja aghagh ibu ihe zuru oke nenwegh ntupo (Opupu 12:5.Lev. 3,:10) Nka natu aka nebe Kraist di n’oge di n,iru (1 Pita 1:19) Obara anu ndia n’ochiri anya obara Kraist. Anabatara aja ndia n’ihi nmehie, ebe ha narutu aka maka odi n’iru,maka aja nke zuru oke bu nke Kraist,bu nke Chineke mara na Kraist geme. Obu kwa n’ihi nka ka Chineke nwere ike igbahara nmehie nke ndi ya bu ndi buru Kraist uzo. Onwu ya bu ka agbaputa madu site n’ihe ojo nile ha n’okpuru agba ochie (Ndi Hibru. 9:15) nka bu iwu Moses (Ndi Hibru. 8:5-9). Aja nile nke achuru n’okpuru iwu ahu natu aka n’ebe  Kraist di bu aja nke zuru oke maka nmehie bu onye wezugara nmehie site n’ichu onwe ya dika aja me ka nmehie ghara idi ire (Ndi Hibru. 9: 26, 13:11, 12  Ndi Rom 8:3, 2 Ndi Kor 5:21)

Ayi kowara site nakuku nke asa, nahiri nke ato (7:3) uzo Akwukwo agba ochie nile nke ka nke bu site n’iwu Moses, ha nile narutu aka nebe Kraist di. Nokpuru iwu ahu, onye obula nke choro ibiaru Chineke nso geme nka site nani ma site n’aka ndi Nchu aja; ha bu ndi ogbugbo netiti Chineke na madu n’ogbugba ndu ochie dika Kraist bu n’ogbugba ndu ohu(Ndi Hibru. 9:15) Nihi na iwu nedo madu ndi  isi nchu- aja ndi n’adigh ike; ma okwu nke inu iyi ahu, nke soro iwu ahu n’azu, nedo okpara, onye emeworo ya ka ozue oke rue mgbe ebigh-ebi (Ndi Hibru. 7:28) Ebe ndia bu kwa ndi nmehie, madu ndia etozugh oke inyezu madu ngbahara nmehie.  Anu ndi ha ji chua aja nmehie abugh ezi ihe nnochita anya nke ndi nmehie. Ihe anacho bu onye nke zuru oke na madu, onye  n’uzo obula na n’udi madu nke nmehie, onye gachu aja nke aganara nke oma maka nmehie nke madu gerita uru na ya n’igwakota onwe ha nime aja ahu. N’uzo di otua, anacho ezi onye nchu aja, onye di ebere nebe madu nke nmehie meruru no, bu ndi onochitara anya ha bu onye anwaworo dika anwara ha. (Ndi Hibru. 2: 14-18)

Jisos tozuru oke n’ihe obula di nkpa. 

 Onye isi nchu aja di otua kwesiri ayi, onye di nso, onye nenwegh obi ojo, onye anemerugh emeru (Ndi Hibru. 7:26) onye nadigh acho inogide maka ichuru onwe ya aja n’ihi nmehie nke ya ebe onwu nenwegh ike na aru ya ozo (Ndi Hibru. 7:23,27) N’ihi nka, okwu Chineke nekwu maka Kraist dika onye nchu aja ayi.  Osite-kwa-ra na nka pua izoputasi ndi nesite n’aka ya abiakute Chineke;ebe ona adi ndu mgbe nile irio aririo n’ihi ha (Ndi Hibru. 7:25) N’ihi na onwere udi nke madu, Kraist, onye isi nchu aja uku ayi, obu kwa onye puru iwere nwayo nemeso ndi namagh ihe, ndi nejehie kwa ejehie n;ihi na adigh ike di kwa ya onwe ya buruburu (Ndi Hibru. 5:2) Nka nakpoghachi okwu nka azu maka Kraist, ya onwe ya notu uzo ahu keta-kwa-ra ihe ndia (Udi nke madu) Ndi Hibru. 2:14).

Dika ndi isi nchu aja nke ndi Ju ji buru ndi ogbo nke ndi nke Chineke, Israel, otua ka Kraist ji buru nani onye isi nchu aja nke ndi ya bu ndi amuworo ozo nime Kraist, ndi nataworo ozi oma nke Chineke obu onye nchu aja uku edoro onye isi ezi- na-ulo Chineke (Ndi Hibru. 10:21) ndi no notu nke ndi amuworo ozo site na baptism (1 Pita2:2-5) ndi jidesiri nkowa nke olile  anya nke ozi oma Chineke. ( Ndi Hibru. 3:6) Nime nnabata nke oke uru nchu aja nke Kraist, nka gakwado ayi ka ayi we buru ndi anabatara nime ya; onye nagagh abu onye ogbo nke ayi ma oburu na nka adigh.  Mgbe emesiri ayi baptism iba nime Kraist, ayi gejisike irita uru nke nchu aja Kraist, nezie ayi nwere olu na nka nke ayi gebi ndu kwesiri ekwesi.

Ya mere, ka ayi site naka ya nachu aja, bu otuto nye Chineke mgbe nile (Ndi Hibru. 13:15) Echiche Chineke chere n’inye Kraist dika onye isi nchu aja bu ihe gaziri agazi ka ayi we to ya.  Ka ayi buru ndi nenwe nnabata ayi nebe Chineke di site naka Kraist uzo ayi gesi n’eto ya. Ndi Hibru 10:21-25 olu ndi kwesiri ayi dika ndi Kraist bu onye isi nchu aja uku ayi: Ndi nwere onye isi nchu aja uku nebe ulo nso Chineke di.

1. Ka ayi we n’abiaru Chineke nso newere ezi obi nke okwukwe, ndi asacha-puru obi ayi pua najo omume nile, ndi ejiwokwara ezi miri nke okwu Chineke sacha.  Mgbe ayighotara nchu aja nke Kraist, nka putara na ayi gabu ndi emere baptism iba nime ya (Ewe sacha aru ayi) ayi we buru ndi nagagh ekwe ka ajo omume nke ekwegh ekwe we di n’obi ayi.  Oburu na ayi ekwe na nnwogha nke Kraist, ayi gabu ndi ha na Chineke bu ot’ site naja nke ya.
2. Ka ayi jidesia nkwuputa nke okwukwe ayi ike nadagh mba.  Ayi agagh arapu ezi okwukwe  nke luputara  nghota nke onodu nchu aja Kraist.
3. Ka ayi we natule onwe ayi nime ihunaya ndi nadigh arapu nzuko nke onwe ayi aka, ka ayi we buru ndi ghotara ma rita kwa uru, site n’onodu isi nchu aja Kraist, nka gabu n’inwe nzuko  nke onwe ayi n’inyawa achicha nke ayi gesite n’ime ya we cheta aja nke Kraist ji onwe ya chuo (lee n’ahiri nke 11:3-5).
Ihe ndia gejuputa obi ayi site n’ezi olile anya na ayi ganata nzoputa ma oburu na amuwo ayi ozo ma nagide kwa mine Kraist.  Ya mere ka ayi were nkwuwa okwu biarue oche eze amara, ka ewe mere ayi ebere, ka ayi we hu kwa amara inyere ayi aka n’oge nkpa (Ndi Hibru. 4:16).

9.3 ICHURU AYI AJA YA NA ONWE YA

Odi nkpa ka ayi ghota uzo oji metu Jisos Kraist n’onyinye nke ya.  Obugh ihe aru maru uka na oritara uru n’onyinye onyere maka ayi.  Oburu na ayi ele okwua anya, okwesiri ka ayi buru n’obi na obu ezie na Jisos emegh nmehie ma oyikwasiri udi aru ahu nke madu obula nwere. Onwere nke-ko nke udi nke ndi obiara nzoputa, ndi no n’onwu na nmehie nke rutere madu obula. Dika omume nka kowaputara ya, anwara ya n’uzo obula dika ayi di. Ya onwe ya chokwara mgbaputa ma obu nzoputa site n’aru nka nke n’anwu anwu nke dika ayi nile nwere.  Site n’amuma nke nekwu maka onwu ya ka emere ka nka puta ihe.

--N’aka- gi ka m’nenye Mom idebe. Igbaputawo, Jehova. Chineke nke ezi okwu( Abu Oma 31:5) Ayi nakpoghachi ya azu igosi na ndia bu ufodu nime okwu ekwuru mgbe Jisos nwuru n’elu obe(Luk 23:46) Kraist huru Nna ya dika onye ngbaputa ya, onye gagbaputa obim site n’ike nke ili ( Abu Oma 49:15)

--onye ahu gakpom, si,Nnam ka ibu, Chinekem, na oke nkume nke nzoputam.  Ozo, mu onwem geme ya Okparam, onye kachasi ihe Nile elu nebe ndi eze nke uwa no (Abu Oma 89:26-27) Ayi nahu site n’ekpere nke okpere Nna-ya Chineke na ogazoputa ya naka onwu ma bulie ya elu n’onodu Okpara.  Tule okwu nke Jisos gwara Meri mgbe Chineke mere ka obilie “Anamarigo Lakuru Nnam na Nna unu, na Chinekem na Chineke unu. (Jon 20:17) .

Site n’okwu ndia sitere na akwukwo Nso, aneme ya ozo k ayi mara na Jisos n’onwe ya choro nnaputa site n’ire ure nke nadakwasi madu obula site na nmehie nke Adam.

Odigh iche site na ndi obiara izoputa na nka .

Ikwu ihe banyere onwu ya na nbilite n’onwu ya, Pita nekwu “Onyea ebe ewere ya nye site n’izu akara aka nke Chineke na omuma- ihe Chineke buru uzo mara, Onyea ka unu kpogidere n’obe gbu kwa site n’aka ndi namagh iwu ayi: Onye Chineke mere ka osi n’onwu bilie, mgbe otopusiri ihe ngbu nke onwu: n’ihi na onwu apugh ijide ya ( Olu Ndi Ozi 2:23-24) Odigh nfe ka ili jide ya n’ihi na ugwo olu nke nmehie bu onwu, ma Jisos, o bu ezie na anwara ya ma odabagh n’onwuwa ahu mehie.  Odigh nfe ka onye ezi omume inodu nime ili.  Chineke bu onye ezi omume n’uzo ya nile.  Obu n’ihi nrube isi ya ka Jisos kujiri ike nke nmehie na ire ure, nye onwe ya na ndi nile emere baptism n’ime ya.  Obu site naka ya ka agbaghaworo nmehie ayi ma buru ndi guzoworo n’okwukwe,n’iketa oke nke anwugh anwu nke oriteworo.

--
 N’ihi na ayi matara na ebe emere ka Kraist si na ndi nwuru anwu bilie ogagh anwu ozo; onwu abugh kwa onye n’enwe ya ozo. N’ihi na onwu onwuru, onwuru nani otuonwu nebe nmehie di: ma ndu onadi, onadi nebe Chineke no (Ndi Rom 6:9-10) Onwuru n’okpuru iwu nke nmehie butere, ma eweliri ya ma nye ya ndu n’ihi na odigh nma na onye n’enwegh nmehie ganodu n’ime ili.

--Onye n’ubochi nke anu aru ya, mgbe oweresiri ikwa akwa siri ike na anya miri na ekpere na aririo n’iru onye ahu puru izoputa ya n’onwu, mgbe anusi-kwara olu- ya n’ihi na oturu egwu Chineke obu ezie na obu Okpara, ma omutara ina nti- ya site n’ahuhu nile ohuru (Ndi Hibru 5:7-8)

Obu site n’ekpere ya na ndu nke ina nti ka Nna ya ji naputa ya site nime ili.

--Osi tegh kwa n’obara nke ewu na nke umu-ehi, ka ma ositere n’obara nke ya onye ya, ba n’ebe nso nani otumgbe, ebe ochoputara ngbaputa ebigh ebi (Ndi Hibru 9:12) N’ebea, Pol na egosi ihe di iche na nbata nke onye isi nchu aja uku iba n’ebe nso, ya na nbanye nke Jisos banyere n’elu igwe n’onwe ya.(v 24) Ebe onye nchu aja nejide obara oga eji achu aja, aja ndia natu aka n’iru maka oke aja nke Okpara.

Chineke onwe ya. Site n’onyinye nke aja ya, ayi nahu na Onatara ngbaputa ebigh ebi ebe anaputara ya nahuhu inwu anwa.  Inwu anwu, ya na adigh ike na nmehie nile ka anahuta dika onye isi nke ahuhu, ma site na nrube isi nke Kraist rue onwu n’elu obe ka omebiri ike nka nebe ono, ya na ndi nile no nime ya ka owe site n’onwu me ka onye ahu ghara idi ire, bu onye nwere ike nke onwu, ya bu ekwensu (Ndi Hibru. 2:14) O we nata ngbaputa ebigh ebi site n’ahuhu ahu onagidere.

Ugbua, ma Chineke nke udo, onye were obara nke ogbugba ndu ebigh ebi ahu si na ndi nwuru anwu kwughachi oke onye ozuzu aturu nke aturu ya bu onye nweayi Jisos, ya me ka unu zue oke n’ezi ihe nile obula ime ihe onacho, neme nime ayi ihe n’ato ezi uto n’iru yaa site naka Jisos Kraist, onye otuto nile diri rue mgbe ebigh ebi. Amen” (Ndi Hibru. 13:20-21) Pol nemechi akwukwo ozi nka n’igosi ezi okwu na Chineke weputara Jisos site nala ndi nwuru anwu site n’obara nke ogbugba ndu ebigh ebi. Obara nka bu nke okwuru ihe banyere ya n’ulo di n’elu ulo mgbe ya na ndi ozi no, si n’ihi na nka bu obaram nke ogbugba ndu, nke anawusiri otutu madu ka ewe gbahara nmehie (Matiu 26:28) Obu obara ya nke ayi huworo nochitara ndu ya.

Owere ndu ya nye ka oburu ihe ngbaputa n’onodui otutu madu (Matiu 20:28) iji gbaputa madu site n’ike nke nmehie ya na ire ure nime okwukwe ka ha we biakute Chineke site na ya.

N’oge onwu nke obe ya ,ogosiri ora madu na ihe omume nime ndu ya, iju onwunwa nke aru, ya na agu ihe ojo nile ma n’obi ume ala ka ochoro ka uche Chineke mezue.  Pol dere “ebe ahuru ya ka odi ka madu n’onyiyi ya, Oweda-kwara onwe ya, we buru onye ina nti rue onwu, bu onwu nke obe.  N’ihi nka Chineke welikwara ya elu nke uku, were kwa amara nye ya aha ahu nke kariri aha nile obula elu; ka ogabu naha Jisos ka ikpere nile we gbue anala, nke ihe nile di nelu- igwe na ihe nile di nelu uwa na ihe nile di n’okpuru ala, ka ire nile obula we kwuputa kwa na Jisos Kraist bu onye- nweayi, ka ewe nye Chineke, bu Nna otuto (Ndi Filipi 2:8-11) site n’omume nke igenti ya, enyere Chineke otuto.Nna ya mezuru aririo Kraist n’ikpe-azu. Nna, gi onwe gi were otuto nke m’nwere n’ebe ino mgbe uwa akadigh, nyem otuto ugbua n’ebe gi onwe gi no (Jon 17:5) Eweliri ya nanwugh anwu, ma obu n’udi aru nke Mo Nso inodu naka nri nke Nna ya.

N’ime ndu ya nile, oji okwukwe luzue ihe bu ochicho nke Nna-ya, obu na rue kwa n’onwunke obe, owe mehe uzo nye ndi nile ageme baptism iba nime ya ka ha we keta ndu ahu nke onwetara.  N’ebe ahu ka omere ka ike nke onwu ghara idi ire ozo nime aru nke madu ya nke  onwu nwere ike ya n’ebe ndi ozo no, ma wetakwara ha nmehie.  Ayi we were egwu na okwukwe n’ele ya, onye ya onwe- ya dika aja achuru, buru nmehie nile ayi naru- ya n’elu osisi ahu, ka ayi, ebe ayi nwuworo nebe nmehie nile di, ka ayi we di ndu n’ebe ezi omume di; onye eji onya utari- ya me ka unu nwe ezi ndu ( 1Pita 2:24 Mgbe ayi nele ihe ndia anya, necheta na obu mgbe ogere nti ikpe-azu ahu; onye mere ka onwu ghara idi ire, site kwa n’ozi oma ya weputa ndu n’emebigh emebi n’ihe (2 Tim. 1:10)

9.4 JISOS DIKA ONYE NNOCHITA ANYA AYI

Ayi ahuwo na aja nke anu abugh ihe zuru oke inochi anya madu bu ndi nmehie. Jisos bu onye nochiri anya ayi n’uzo obula. Onye emere ka oyie umu-nna ya n’ihe nile.(Ndi Hibru 2:17) Odeturu onwu ire n’ihi madu nile obula (Ndi Hibru 2:9) Mgbe ayi mere nmehie (n’ihe atu) Iwe ji ayi- Chineke nwere ike gbahara ayi n’ihi Jisos Kraist (Ndi Efesos 4:32) Nka bu n’ihi na Chineke nwere ike iji ayi tunyere Jisos, madu dika ayi onye anwara ka omehie- ( ihe atu)- “Iwe, Iwe” onye meriri onwunwa nile n’ihi nka Chineke nwere ike  igbaghara nmehie ayi- nke iwe- n’ihi na ayi no nime Kraist, ndi ekpuchitara site nezi omume ya. Ebe Kraist bu onye nochitara anya ayi. Chineke nwere ike izi ayi amara ya site na nka guzosie kwa ezi omume ya oto.

Oburu  naa Jisos bu Chineke, nadigh n’udi nke madu, ogagh-ri enwe ike inochita anya ayi. Nka bu ihe atu ozo nke n’egosi na echiche ojo nwere ike iweta imejo ihe ugbo abua. Nka mere na ndi okacha-amara nke akwukwo Nso ji nwe otutu uzo, iji zi ihe banyere onwu kraist. Okwukwe putara  ihe bu na nmehie madu mere ka oburu, onye ji ugwo nebe Chineke no nke onenwegh ike  ukwu. Ma Kraist kwusiri ugwo ahu nye onye obula site n’obara ya nke awusiri n’obe. Otutu ndi Uko Chukwu ekwuputwo ya otua---- Odi ka si na Ekwensu guzobere  madu nile oto n’aru ulo, ka owere egbe gbagbue ha. Jisos we were oso bia, Ekwensu ewe gba ya egbe ahu n’onodu ayi, n’ihi nka ayi gabu ndi nwere onwe ha. Nkowa ozizi ndia enwegh ezi nkwado nke Akwukwo Nso. Obu ekwegh ekwe ma oburu na Kraist nwuru kama ayi inwu, ya mere ayi agagh anwu. Ebe ayi nwere udi nke madu, ayi ganwu anwu, ngbaputa site na nmehie na onwu ka agekpuhie n‘ubochi ikpe (Mgbe agenye ayi anwugh anwu) Ayi enwetagh nka n’oge Kraist nwuru. Onwu nke Kraist bibiri Ekwensu(Ndi Hibru. 2:14)Kari Ekwensu ibibi ya.

Bible nezi na site nonwu na nbilite n’onwu kriast na obu ihe akwadobere maka nzoputa nye madu. Obu nani ot’ ubgo onwu ka Kraist nwuru maka ayi. Ozizi nke- “Onwu chutara”, gara abu na oga anwuru onye obula notu, notu nisi onye obula.
Oburu na Kraist ji obara ya ckwusia ugwo, nzoputa ayi aghowo ihe aanele anya ziri ezi.

Oputara na “Okwua” ---- nzoputa bu onyinye sitere n’amara Chineke na ngbaghara ya aghowo ihe furu efu pua anya madu. Ozo, oputara na ohuru obara Jisos. Ihe Chineke nahu mgbe ayi cheghariri bu Okpara- ya dika onye nnochi anya ayi, onye ayi nejisi ike ime ka ayi karia, ayi iji onwe ayi tinye nime obara ya dika Talisman. Otutu abu na ukwe nke ndi kwere na Jisos juputara n’ugha n’okwukwe, ozizi ugha ufodu ka ndi madu neji etinye n’obi ndi madu ma rapu ezigbo ozizi nke Baibul.

Ka ayi kpachapu anya maka udi ihe ndi nebibi echiche.

Obu ezi ihe nwute na okwua “Kraist nwuru n’ihi ayi”  (Ndi Rom 5:8) aghowo ihe aghota-hiere nke uku dika agasi “Kraist nwuru ma obugh ayi. Odi otutu ihe njikota di netiti Ndi Rom 5 ya na 1 Kor. 15- dika ihe atu- ndi Rom 5:12 = 1Kor. 15:21, Ndi Rom. 5:17 = 1 Ndi Kor 15:22 “Kraist nwuru n’ihi ayi” (1Ndi Kor. 15:3) onwu ya bu ka emehe uzo ebe ayi gerit ngbaghara nke nmehie ayi.  Okwu nka  “n’ihi” aputagh “n’onodu” ayi ka Kraist nwuru, ma obugh kama ha.  N’ihi nka Kraist nwere ike irio aririo n’ihi ha (Ndi Hibru. 7:25) obugh nonodu ayi. Odigh mgbe “n’ihi” putaraa nonodu nke Ndi Hibru 10:12 na Ndi Gal. 1:4. Oburu na kraist nwuru nonodu ayi, onwegh uru obara iburu obe ya dika onakpo ayi ime. Odigh uru onwere ike ibara madu ka eme ya baptism iba n’onwu ya na nbilite n’onwu ya, karia iwere onwe ayi tinye na ya dika ezi onye nnochita anya bu nani uzo di nkpiri nkpi iji enye ya otuto efu. Mgbe ayi matara ya dika onye nnochita anya ayi, nka neme ka ayi nye onwe ayi nime baptism nke onwu na nbilite n’onwu ya; ndu nke iburu obe ya so ya, si kwa otua nekekorita oke na nbilite  n’onwu ya. Nbilite n’onwu ya bu nke ayi; n’ihi na enyere ayi Olile anya nke nbilite n’onwu n’ihi na ayi no nime Kraist, onye si n’onwu bilie (1 Pita 1:3)

Onye nweayi Jisos ji udi aru ayi bie ndu ma nwua kwa, n’udi ndu nke anu aru ka obiri ndu ka owe nwekwa ike ibiaru ayi nso n’uzo genyere ayi aka ka ayi we mata ya. Mgbe ayi natara ozizi nka, ayi neme ya ka ohu uru nke ahuhu, nke nkpuru obi ya wetara ma nwekwa ume. Obu ihe nwere udi di ike puru iche mgbe onye nweayi mere ka Nwoko ire ya nadigh nma di nma. Ire nenye ike ilo nri ebe ire Nwoko ahu nenwegh ike ime ihe obula. Onye nweayi we busa onu miri ya na nke nwoko ahu, igosi izu oke ya nebe madu no.

9.5 JISOS NA IWU MOSES

Ebe Jisos bu aja zuru oke maka nmehie ya na onye isi nchu aja uku, onye, n’ezi nwere ike iwetara ayi ngbahara nmehie, ka uzo ochie eji achu aja nke anu ghara idi ire mgbe onwusiri onwu ya (Ndi Hibru 10:5-14) Onodu nchu aja ka agbanwere site n’aka ndi Livia magafe n’aka Kraist. Odi nkpa inwe oghigha nke iwu (Ndi Hibru. 7:12) Kraist abuwo onye nchu aja, ma obugh onye nchu aja n’ihi nkpuru ma obu site nagburu ( nka bu n’ihi na onyea sitere nagburu ndi Levia ka ogenwe ike ibu onye nchu aja) Kama nusoro nke ike ndu nenwegh atu nke onwere n’ihi aja nke zuru oke ochuru ( Ndi Hibru 7:16) N’ihi nka emere ka ihe eburu uzo nye niwu ghara idi ire ( Nka bu iwu Moses) n’ihi adigh ike ya na abagh uru ya. N’ihi na iwu ahu emegh ihe obula ka ozue oke, ewe webata olile anya ka nma(site na Kraist- Ndi Hibru 7:18,19.

Emewo  ka oputa ihe site na nka na iwu Moses agwuwo site n’aja nke Kraist.  N’itukwasi obi n’ichu aja nke madu ma obu iji anu achu aja negosi na ayi anabatagh nmeri zuru oke nke Kraist.

Okwukwe di otua n’ezi na ayi anabatagh aja nke Kraist n’ozuzu oke ma obu na ayi neche na olu ndia adigh nkpa iwetara ayi ozuzu oke,karia nani okwukwe nime Kraist. Ma oputara ihe, na odigh onye obula anagu n’onye ezi omume n’iwu n’iru Chineke n’ihi na, onye ezi omume gesite n’okwukwe di ndu (Ndi Gal 3:11, tulee kwa Hibru 2:4) Nguzosike nke onwe ayi inwe nrube isi n’Akwukwo ozi nke iwu Chineke agagh ewetara ayi izu oke, n’ezie n’ihi na onye obula nke nagu okwu ndia enupuworo iwu ndia isi.

Oburu na ayi gedebe iwu Moses, ayi gejisike idebezu ha dum.  Inupu isi n’otu iwu nime ndia negosi na ndi nile no n’okpuru iwu ahu alawo n’iyi. N’ihi na ka ha ra, bu ndi sitere n’olu nke iwu,ha no n’okpuru obubu onu: n’ihi na edewo ya n’Akwukwo Nso, si, onye anabu onu ka obu, bu onye obula nke nanogidegh n’ihi nile edeworo n’Akwukwo iwu, ime ha.-

(Ndi Gal.3:10) Adigh ike nke anu aru ayi negosiputa na odiri ayi ike idebezu iwu Moses ma n’ihi ezi nrube isi nke kraist anaputawo ayi n’ikike obula idebe ya. Nzoputa ayi sitere n’onyinye nke Chineke nime Kraist karia olu oma nke onwe ayi. N’ihi na ihe iwu ahu napugh ime, nke onadigh ike nime ya site nanu aru, Chineke mere, n’ihi na omara nmehie ikpe n’anu aru, mgbe ozitere Okpara nke aka ya n’oyiyi nke anu aru nmehie na dika aja achuru n’ihi nmehie (nka bu aja nmehie) n’ihi na omara nmehie ikpe (Ndi Rom 8:3) Otua “Kraist agbaputawo ayi site n’obubu onu nke iwu ahu ebe oghoro obubu onu n’onodu ayi (Ndi Gal. 3:13)

Nihi nka, okwesigh ka ayi naga n’iru idebe akuku obula nke iwu Moses.  Ayi huru nihe omume nke ato, nahiri nke ano na ogbugba ndu ohu nime Kraist nochiri anya ogbugba ndu ochie nke iwu Moses.   (Ndi Hib 5:13) Site n’onwu Ya, Kraist hichapu-siri ihe ayi ji aka ayi de n’akwukwo ike onwe ayi agbu, nke megidere ayi, bu ihe edere n’iwu nke enyere ayi---- nke bu onyinyo nke ihe gaje ibia (Ndi Kol 2:14-17) Nka putara ihe nihi na onwu Kraist nelu obe, ewepuwo iwu ndia n’uzo ka ayi we ju ikike nke iwu ahu iji tukwasi ayi ka eji we nedebe ufodu nime ya, nke ememe nile na idebe ubochi izu ike nke Ndi Ju (Sabbath) Dika iwu ndi ozo, echiche ndia bu itugidere ayi Kraist aka.  Mgbe onwuru, Ihe ngosi ya nile mezuru, n’ihi nka onwegh uru obara idebe iwu ndia.  Nzuko nke mbu nke ndi kwere ekwe diri noke n’kpagbu nke okpukpe nke ndi Ju ka amanyere idebe ufodu nime iwu.  Nime agba ohu nke akwukwo nso, anadu ayi odu ka akwusi omume ndi otua.  N’iru ihe ndia nile, obu ihe joro njo obuna rue ta na otutu nzuko di kwa nerubere iwu isi.  Ayi egosiwo site na nmalite na ngbali obula iji nweta nzoputa site nirubere iwu isi kwesiri ka edebe iwu nile, ot’odi, ayi bu ndi ajuru aju nihi erubegh isi na ya (Gal. 3:10)

Odi nzube nke no na ndu madu nke nemetuta echiche nke ime ka adi ocha site n’olu, onadi ayi nma iche na ayi neme ihe maka nzoputa ayi.  Nihi nka, nmanye nke inye ot’uzo na uzo iri, ijiri ihe oyiyi Kraist, Igughachi ekpere edere nakwukwo, Iguzo oto n’uzo puru iche ikpe ekpere, ya na ihe ndi ozo, ndia nile bu ihe putara ihe na omume ufodu nke okpukpere chi, nke ndi kwere ekwe na ndi ozo.  Nzoputa site nani nime Kraist bu okwukwe nakwugh oto nebe okwukwe nke ndi nke Chineke gbagidere ukwu na Bible di.

Ima okwa maka idebe akuku iwu obula nke iwu Moses maka inweta nzoputa bu ihe amachibidoro nezi nime agba ohu nke akwukwo Nso.  Ufodu nezi na ndi kwere-ekwe kwesiri ibi ugwu dika iwu Moses si di, ma debe iwu ahu.  Jemes kwutoro echiche nka n’ebe ndi kwere ekwe di.  Ayi enyegh ihe ndia n’iwu (Olu ndi ozi 15:24) Pita kowara ndi n’ezi maka irubere iwu dika iji yoke ka onye n’olu ndi neso uzo Jisos, nke ma nna-ayi-ha ma ayi onwe-ayi nenwegh ike iburu.  Kama ayi kwere na agazoputa ayi site namara onye-nweayi Jisos Kraist (nihi na ha juru olu nke irubere iwu isi) agazoputa ayi (Olu ndi ozi 15:10, 11) Nike nke Mo Nso Pol nekwu kwa notu aka ahu site noge rue noge, n’arutu otuihe ahu aka.  Ayi matara na agugh madu n’onye ezi omume n’olu di iche iche nke iwu.  Odigh onye obula anagu n’onye ezi omume n’iwu n’iru Chineke.  O bu kwa nime onyea ka anagu onye o bula nke kwere na Ya n’onye ezi omume nihe nile, nke anapugh igu unu na ndi ezi omume na ha nime iwu Moses.  (Ndi Gal. 2:16; 3:11; Olu ndi ozi 13:39).

Nka bu ezi ihe ogba ama nke ekwegh ekwe nke okpukpere chi na omume ufodu ha dabere nelu iwu Moses – nagbanyegh ozizi putara ihe nke akuziri na nmalite ihe ozizi a na ndi kwere ekwe agagh acho idebe iwu, ebe ha nahu na edebewo nka site naka Kraist.  Ugbua, ayi gatule uzo iwu Moses ji buru nto ala nke omume nke ndi Kraistain ugbua.

NDI NCHU  AJA

Ndi nzuko Catholic na Anglican newere oke ime uzu nke ntuputa site naka ndi nchu aja nke madu.  Ndi Roman Catholic nele Pope anya dika onye isi nchu aja nke ndi Ju.  Nihi na ot’Chineke di, ot’onye ogbugbo di kwa nagbata Chineke na madu bu Kraist Jisos (1 Tim 2:5) Obu ihe siri ike ihu na Pope ma obu ndi nchu aja nwere ike ibu ndi ogbo dika ndi nchu aja diri n’okpuru ogbugba ndu ochie.  Kraist bu onye isi nchu aja ayi ugbua nelu igwe n’ewere aririo ayi che niru Chineke..

Odigh nkwado obula Akwukwo Nso nwere ihu na enwere udi ike ahu nke ndi okenye mbu nwere – dika Pita – nke enyere ndi okenye nke ugbua ma ogabu Pope onwe ya.  Oburu na nka gekwe omume, odigh uzo obula negosi na Pope na ndi nchu aja bu ndi mo ahu dakwasiri ndi mbu nadakwasi ugbua.

Onyinye nke mo nso bu ihe ewezugara ndi obula kwere ekwe nwere ike nke okwukwe nke mo ahu nke Akwukwo Nso (lee Ihe omume nke abua, ahiri nke abua na nke ahiri ano “Studies 2.2 and 2.4”) Ha nile bu ot’okwukwe, onwegh onye obula nime ha nwere onodu di elu kari ibe ya.  Nezie, ndi nile kwere ekwe bu ot’ndi nchu aja ohu n’ihi omume ohu ha no nime Kraist, nihi na ha negosiputa ihe nke Chineke, nye uwa nka nke ochichiri (1 Pita 2:9) I we me ka ha buru ala eze na ndi nchu aja nye Chineke ayi ha bu kwa ezi nelu uwa.  Ha gabu ndi nchu aja nke ala eze mgbe ewetara n’uwa n’obibia Kraist (Nkpuhe 5:10).

Omume nke Ndi Catholic ndi nakpo ndi nchu aja ha “Nna” (Pope n’otu aka ahu putara “Nna”) Ihe ndia nemegide okwu Chineke nke putara ihe.  Unu akpokwala onye obula nna unu n’elu uwa: nihi na ot’onye bu Nna unu, Ya bu onye nke elu igwe (Matiu 23:9) Jisos kwusiri ike ka aghara inye madu obula nsopuru dika ndi nchu aja nke ogea nacho.  Ma ka aghara ikpo unu onwe unu, Rabai nihi na ot’onye bu onye ozizi unu, ma unu onwe unu nile bu umu nna. (Matiu 23:8)

Akwa icho nma nke ndi nchu aja, ndi Bishop na ndi Uko Chukwu n’eyi nwere ihe udi akwa ndia negosi dika nke ndi isi nchu aja Moses.  Akwa ndia narutu aka maka odi n’iru nke ezi omume nke Kraist ya na iwu nile, nke ihe eji cho ha emezuwo. Obu ihe nagbawa obi na akwa ndia nke echere iji cho otuto Kraist bu ihe eji ebuli otuto nke madu bu ndi neji ya – ndi negosiputa na ha adigh anabata nbilite nonwu Kraist ma obu nnogide nke Chineke.

Echiche nke ndi Catholic na Meri bu onye nchu aja bu ihe ojo riri nne.  Aririo ayi nile bu n’aha Kraist, ma obugh meri (Jn. 14:13, 14; 15:16; 16:23-26) Kraist bu nani onye Isi nchu aja ayi ma obugh meri.  Jisos bara meri nba mgbe ochoro ka Jisos mere ndi madu ihe (Jn. 2:2-4) Obu nani Chineke ma obugh Meri nadota madu nye Kraist (Jn 6:44)

OT’ UZO NA UZO IRI

Nka kwa, buru ot’akuku nke iwu Moses (Onu ogugu 18:21) ebe Ndi Ju nenye ndi nchu aja ma obu ebo Levi ot’uzo na uzo iri nke ihe nnweta ha.  Ebe ahuru ugbua na odighi madu bu onye nchu aja, odighi uru obara ka enye onye okenye nke nzuko ot’uzo na uzo iri.  Ozo echiche amagh ihe n’echiche nka ( maka ndi nchu aja) edubawo na nke ozo (nka bu inye ot’uzo na uzo iri) Chineke nonwe ya achogh onyinye ayi, ebe onwezuru ihe nile (Abu oma 50:8-15) Ayi nenyeghachi Chineke ihe nke onyeworo ayi 1 Ihemere 29:14.  Odi aro ka ayi nweta nzoputa nihi onyinye nke ihe onwunwe ayi dika nuzo ego.  N’igosi anuri maka onyinye oma Chineke n’ebe ayi no, ayi agagh enye ot’uzo na uzo iri nke ego, kama, ka ayi nyesia ndu ayi.  Pol mere ihe nlere anya na nka, neme ihe nke okwusara.  Ka unu, che aru-unu n’iru Chineke, dika aja di ndu, di nso, nke Chineke ezi uto – (Ndi Rom 12:1)

ANU

Iwu ndi Ju weputara anu ufodu dika ndi nadigh ocha – omume nke uka ufodu nedota ta, nke ka nke, anu ezi.  Ebe Kraist wepuru iwu ndia nelu obe “Ya mere, unu ekwela ka onye obula kpe unu n’oriri, ma obu n’onunu (Ndi Kol 2:14-16) Otua, iwu Moses maka ihe ndia bu ihe ewepuru ewepu ebe anahu na Kraist abiawo ugbua.  Obu ya ka ihe oriri di ocha natu aka maka odi n’iru.  Jisos we me ka oputa ihe na obugh ihe oriri nemeru madu kama ihe si n’obi ya puta nemeru madu (Mak 7:15-23) N’ikwu nka, Jisos we kwue na ihe oriri nil di ocha (Mak 7:19) Emere ka Pita mata ihe ozizi ndia (Olu ndi ozi 10:14-15) dika Pol, - Amataram, emekwara ka m’kwenye nime onye-nweayi Jisos, na odigh ihe ruru aru site n’onwe ya (Ndi Rom 14:14) Na nmalite, Pol turu aro na madu iso nso iri anu ufodu bu adigh ike nke mo (Ndi Rom 14:2) omume ayi nebe anu di adigh enye ayi iwu nebe Chineke di (Ndi Kor 8:8) Ihe nemebi iwu nile nime ya bu ihe ndi ozizi ugha n’ezi madu ka ha ghara iri anu nke Chineke kere ka ewere ekele nara nke ndi kwere ekwe mazukwara (1 Tim 4:3).

9.6 SABBATH
Ot’ihe nagbasa, n’aga niru netiti omenala ndi Kraisten, nke ugbua na Iwu Moses bu ihe anahuta nime echiche na aghagh idebe ubochi Sabbath.  Ufodu ot’ nacho ka anedebe ubochi Sabbath ndi Ju dika odi n’iwu, ndi ozo nacho ka ndi Kraisten nwe ubochi puru iche nime izu uka nke ha gefe ofufe nke ha nakpo Sonde.  Ihe mbu nke ageme ka amata bu na Sabbath bu ubochi ikpe azu nke izu uka, mgbe Chineke zuru ike mgbe okesiri ihe nile (Opupu 20:10, 11).  Ebe Sonde bu ubochi mbu nime izu uka, obu ihe nekwesigh ka edebe ubochi ahu dika Sabbath.  Sabbath bu ubochi puru iche,ubochi izu ikem nile ka M’nye-kwara ha, (Chineke) igho ihe iriba ama netiti mu na ha (Israel) ka ha we mara na mu onwem by Jehova nke nedo ha nso (Opu. 20:12) N’uzo di otua, odigh mgbe echere na nka gabu ihe nkedo nebe ndi Mba ozo no (ndu nabugh ndi Ju) Nihi na Jehovah enyewo unu (obugh mba dum) ubochi izu ike (Opupu 16:29) Imekwara (Chineke) ka ha mara ubochi izu ike nso Gi (Neh 9:14

Nagbanyegh na Chineke goziri ubochi izu ike (Sabbath) (Jen 2:3) abugh ikike nke ageji eche si na agedebe ubochi izu ike nka mgbe otutu aro gabigara site na mgbe Chineke kere uwa ka oweputara ubochi izu ike .  Onwere mgbe Jisos kwuru okwu maka ihe nmuta nke akwukwo nso, si, aghagh ibi nwata nwoke ugwu n’ubochi nke asato nke ndu ya.  Oburu na ubochi ahu dabara n’ubochi izu ike, na agalu olu nke ibi ya ugwu.  Nihi ya, ole iwu nke agedeebe ibi ugwu, ma obu idebe ubochi izu ike ?  Jisos we gwa ha na obu iwu nke obibi ugwu ka agedebe nihi na nka sitere naka Abraham, ebe ubochi izu ike biara nikpe azu site naka Moses: Moses wetara unu obibi ugwu (obugh na ositere naka Moses kama site naka ndi nna ha (nke bu Abraham) Oburu na iwu nka obibi ugwu newere onodu di elu kari nke ubochi izu ike, digh uzo ufodu neme arumaru uka si, na obu iwu idebe ubochi izu ike bu nke neguzo ma na obugh nke obibi ugwu.  Obibi ugwu bu Ihe iriba ama netiti Mu na Abraham ebe ubochi izu ike bu ihe iriba ama nke iwu Moses (Opupu 31:17) notu aka ahu, Jiso kpebiri na ogbugba ndu nke Abraham di nkpa.  Pol n’otu aka ahu sikwara arumaru uka mgbe achekwara na ogbugba ndu ohu nke enyere Abraham (nke netinyegh iwu maka ubochi izu ike n’ime ya) bu ihe anenwegh ike itinye ihe na ya ma obu ka akwusi ya.  Owe jua, si gini kwa bu iwu ahu? Atukwasiri iwu ahu nihi gini (Ndi Gal. 3:15, 19) Owe za si, atukwasiri iwu site n’itinye ihe nadigh anogide, ihu na enwegh ike itinye ogbugba ndu ohu ka ewe zi madu maka nmehie ma kporo kwa ha bia-rue na amam ihe Kraist bu nkpuru nke nkwa Abraham.  Ayi anogh kwa n’opkuru iwu ozo ebe Kraist biara.

Site n’onwu Kraist nelu obe, owepuwo iwu Moses ugbua obagh uru idebe ubochi izu ike ma obu ememe obula, dika ihe atu, ubochi onwu Kraist – Ndi Kolosi 2:14-17) Ndi kwere ekwe noge mbu ndi laghachiri azu idebe ufodu nime iwu Moses, dika iwu ubochi izu ike ka Pol nakowa dika iloghachi azu iba nadigh ike ya na ukpuru kwesiri imere ebere, gini mere unu nacho ilaghachi uzo n’agbu.  Unu nedebe ubochi izu ike, n’onwa ya na aro (nke bu ememe ndi Ju) Anamatu egwu unu, ma onwere uzo obula m,dogbuworo onwem n’olu naru unu nefu (Ndi Gal. 4:9-11) Nka bu nkpa odi icho idebe ubochi izu ike dika uzo nzoputa.  Obu ihe putara ihe na idebe ubochi izu ike di iche na nzoputa.  Ot’onye naroputa ot’ubochi kari ubochi ozo (nka bu ngosi nke mo) ma onye ozo naroputa ubochi dum.  Ka onye obula nekwezu nime uche nke aka ya onye na tukwasi obi n’ubochi, na tukwasi uche nubochi, natukwasi uche na ya nebe onye-nweayi no.  Onye nerikwa, neri nebe onye nweayi no (Ndi Rom 14:5, 6)

Nihi nka, obu ihe kwere nghoto na ayi adigh agu banyere ndi mbu maka idebe ubochi izu ike.  Ma edeputara ya si na ha nezuko nubochi mbu n’izu uka, nka bu Sonde.  N’ubochi mbu n’izu ubochi asa mgbe ayi zukoro inyawa achicha (Olu ndi ozi 20:7) Ngbasa omume nka nke Pol tuziri aka ya ebe onadu ndi kwere ekwe odu na Korint ka ha we nata utu kwa ubochi mbu n’izu ubochi asa (1 Ndi Ko. 16:2) nka bu nnoko ha ubochi ahu.  Akporo ndi nile kwere ekwe ndi nchu aja (1 Pita 2:9) ndi ewepuru site nidebe ubochi izu ike (Matiu 12:5)

Oburu na ayi gedebe ubochi izu ike, ayi gelezi anya ime ya; ayi egosiwosite na nmalite na obu ihe ojo idebe iwu Moses notu akuku nihi na nka geweta obubu onu (Ndi Gal. 3;10; Jemes 2:10) Nzoputa gesite n’idebere Kraist iwu bu nke Moses.  Egbochiri ndi Israel ilu olu obula nubochi Sabbath.  Onye obula luru olu nime ya ka ageme ka onwua.  Enyekwara ha iwu si, unu afunwula oku nebe obibi unu nile n’ubochi izu ike; otua kwa egbochiri ha ka ha ghara isi nri n’ubochi ahu (Opupu 35:2, 3, 16:23) Nwoke, onye ahuru ka onachikota nku n’ubochi Sabbath, ka owe funwe oku ka amara ikpe onwu n’ihi nka (Onuogugu 15:32-36)

Ndi nzuko ndi n’ezi na idebe ubochi Sabbath bu ihe ha naghagh ime kwesikwara ikpe ha ikpe onwu ma oburu na ha ebibie iwu ahu.  Agagh esi nri obula ma obu imunye oku nuzo obula – Ihe ima atu – dika ikwo ugbo ala ma obu igwe eji esi nri.  Ndi okpupkere chi nke ndi Ju ta, negosi udi omume nka banyere ubochi Sabbath: ha neme n’ulo ha ghara ipu apu kari kwa ma ha jere ife ofufe: ha adigh etinye kwa onwe ha n’isi nri, ime njem ma obu ihe ndi ozo.  Otutu madu ndi nasi na ha nedebe iwu maka ubochi Sabbath adigh enwe ike ime otua.

Otutu mgbe ka anekwu na idebe ubochi Sabbath bu otunime iwu iri ahu enyere Moses ebe  ewezugara iwu ndi ozo nke Moses, ebe ihe kwesiri ime bu ka edebezue iwu iri ahu dum.  Ndi Seventh Day Adventist neme ihe puru iche nebe iwu nke omume di, nke iwu iri ahu, iwu nke Chineke, iwu  nke  ememe, Iwu nke Moses nke ha kwenyere na Kraist ewepuwo.  Udi omume nka puru iche bu nke akwukwo Nso nakwadogh.  Bible Nso newere asusu nka “Iwu Moses” ya na “Iwu Chineke” bu ihe esi na nka weba na nke ozo (Onu ogugu 31:21, Joshua 23:6, 2 Ihemere 31:3).  Ayi egosiwo site na nmalite si na ogbugba ndu ochie natugide aka n’iwu Moses nke eji ogbugba ndu ohu dochie anya ya nelu obe.  Anezi na iwu iri, ya na nke Sabbath bu ot’akuku nke ogbugba ndu ochie nke Kraist wezugara.  Owe gosi unu (Israel) ogbugba ndu ya nke onyere unu (Israel) iwu ime, bu okwu iri ahu; owe de ha n’elu mbadamba nkume abua (Deut. 4:13) Ozo okwesiri ka amata na ogbugba ndu nka nke dabere na iwu iri bu nke Chineke nyere ndi Israel, ma obugh ndi mba ozo nke ubochi ta.

Moses we rigoro n’ugwu Horeb inata iwu iri ahu ik edere na mbadamba nkume.  Moses we nye iwu banyere nka “Jehova bu Chineke ayi, gbara ndu nye ayi nime Horeb” (Deut. 5:2) nka bu site nime iwu iri ahu.

Noge nka, Chineke we de nelu mbadamba nkume abua ahu okwu nil nke ogbugba ndu ahu (Opupu 34:28) Iwu banyere ememe so nime ogbugba ndu ahu (Opupu 34:27) Oburu na ayi ekwetaghi na idebe ogbugba ndu ahu  nke di nime iwu iri ahu di nkpa, okwesiri ka ayi debe iwu ahu dum, ebe anahu na nke bu ufodu nime ogbugba ndu ahu.  Obu ihe di ike ime nka.

Odigh ihe di mgbe ahu, obu nani mbadamba nkume abua nke Moses dobara nebe ahu na Horeb—Igbe ahu, bu ogbugba ndu nke Jehova (1 Ndi eze 8:9. 21) Mbadamba nkume ndia,nke iwu iri ahu di na ha bu ogbugba ndu ahu.

Ndi Hib 9:4 nekwu maka igbe ogbugba ndu ahu.  Edere iwu iri ahu na mbadamba nkume nke ogbugba ndu ochi ahu so nime ya.

· Pol nele ogbugba ndu nka nke edeworo, nke atuworo n’elu nkume” nka bu iwu nke nkume.  Okporo ya ije ozi nke onwu,  ije ozi nke omuma ikpe --- ihe aneme ka oghara idi ire (2 Ndi Kor 3:7-11) Ogbugba ndu nke nenwekota ihe ya na iwu  iri enwegh ike enye olile anya nke nzoputa.

· Kraist hichapusi-kwa-ra ihe eji aka de n’akwukwo, ike onwe ayi agbu (Ndi Kol 2:14) nelu obe.  Nka negosi odide ihe nke Chineke n’elu nkume nke iwu iri ahu.  Ot’aka ahu Pol n’ekwu maka iwu ahu bu ihe nwuru anwu n’idi ochie nke ihe edeworo n’akwukwo (Ndi Rom 7:6) ma elegh anya ona ahota akwukwo nke iwu iri ahu nke edere na mbadamba nkume.
· Nani ot’nime iwu iri ka anetu “Iwu ohu” na Opupu 20:17 “Iwu ahu nasi, Gi enwela anya-uku” Na Ndi Rom 7:1-7 nakowa ot’“Iwu ahu” bu ihe ewepuworo site n’onwu Kraist; iwu iri so kwa n’iwu ahu
Ndia nile neme ka odo anya na ogbugba ndu ochie, ya na “Iwu” tukwasi kwa Iwu iri, ebe ewezugara ha site na ogbugba ndu ohu, iwu iri aghowo ihe ewezugara.  Ot’odi, iteghte nime iwu iri ahu bu ihe ekwughachiri ebe odi ala nime mo, n’agba ohu.  Nke 3, 5, 6, 7, 8 and 9 ka enwere 1 Tim 1 nani, ebe nke 1, 2, ya na 10 nime 1 Kor 5.  Ma odigh mgbe iwu nke ano maka Sabbath nke ekwuhachiri nime  Agba Ohu bu Ihe agakwado.

Nke mbu – Ndi Efesus 4:6, 1 Jn. 5:21, Mt 4:11

Nke abua – 1 Ndi Kor 10:14, Ndi Rom 1:25

“      ato   -  James 5:12, Mt. 5:34, , 35

“      Ise   -  Ndi Efesos 6:1, 2, Col 3:20

“      Isi    -  1 Jon 3:15; Matiu 5:21, 22

“      asa   -  Ndi Hib 13:4; Matiu 5:27,28

“    asato  -  Ndi Rom 2.21, Ndi Efesos 4:28

“    Iteghte  -  Ndi Kolosi 3:9, Ndi Efesos 4:25, 2 Tim 3:3

“     Iri      -  Ndi Efesos 5:3; Ndi Kol 3:5

Onye nweayi Jisos nakpo ndi neso ya ka ha nabata ndi foduru nke onenye Mt. 11:28 owekwa-ra asusu Greek nke eji de agba ochie kowa ezum ike nke Sabbath.  Jisos churu ndu nke Sabbath, nke izu ike nke ntukwasi obi n’olu nke onwe ayi, (tule Ndi Heb 4:3, 10) Nihi nka, okwesigh ka ayi debe Sabbath ot’ubochi n’otu izu uka, kama, ka ayi n’ebi ndu ayi nile nime mo nke Sabbath.

NLEPU ANYA 28 : Ihe Atu Nke Udi Nke Obe

Anekwenye na Mba obula kpogburu Jisos n’elu obe.  Ot’odi, okwu Greek “stauros” nke atughariri-ri n’asusu Bible okwu Beke, nke putara osisi.  Ihe atu nke obe nwere udi nke ihe atu nmalite ikpere arusi.  Obu ihe kwesiri ekwesi ihu na Kraist weliri aka ya na“elu isi ya.  Ebe anahu na aka ndia oweliri n’elu isi bu ihe atu nke nkwa Chineke nke emzuru (Ezek 20:5, 6, 15; 7; 47:14) ya na ekpere di ike (Abu-akwa 2:19, 1 Tim 2:8, 2 Ihe-emere 6:12; 13; Abu oma 28:2) nke Kraist nwetara ike ya nelu obe (Ndi Hib 5:7) owe kwue si, dika eweliri agwo ola nosisi mgbe ndi Israel no na ozara, otua ka aga eweli ya elu noge onwu ya, owere obe ahu tunyere osisi nke agwo ola ahu (Jon 3:14)

Ndi choch Roman Catholic were obe ahu dika ihe iriba ama di nkpa.  Nka enwegh nkwado nke Akwukwo Nso; Echere nudi onwu ya neweta iru oma, Ihe n’gosi na Chineke no netiti ayi.  Ndi madu neche na oburu na ha ejiri obe ma obu ime ihe n’gosi nke obe, Chineke ganonyere ha.  Nka bu nani ihe ama, ebe ike nke obe bu nani site na nmekorita ayi nime onwu Kraist nime okwukwe, baptism, karia ihe oyiyi nke obe.  Odi nfe karia ime omume nka so n’azu karia nke mbu.

Odigh ihe negbochi imara na ngosi udi nke obe bu omume ikpere arusi nke ha neme tutu oge nke Kraist.  Nka bu omume ikpere arusi, ihe dika osisi omumu Kraist nke ufodu nagwakota n;okpukpere-chi na nzuko ufodu ta.
AJUJU: IHE OMUMU  NKE  ITEGHTE 

1. Gni mere onwu Jisos ji di nkpa maka nzoputa ayi kari onwu nke onye obula ozo?


2. Gini mere anu nile eji achu aja dika iwu Moses si di ezugh oke iwepu nmehie?


3. Jisos, obu ihe nnochi anya ayi, ka obu ihe ibe n’onodu ayi mgbe onwuru?


4. Nime okwu ndia, ole nke bu ezi okwu.

a. Kraist nwuru n’onodu ayi, karia ayi onwe ayi inwu

b. Kraist nochiri anya ayi, ya mere Chineke puru igbaghara ayi n’ihi ya.

c. Kraist diri  ka ayi, odigh anochi anya ayi

d. Onwu Kraist putara na Chineke agagh ama onye obula ikpe n’ihi nmehie

5. Jisos, oritere uru n’onwu ya?


6. Mgbe Kraist nwuru n’elu obe, omere

a. Ka iwu ndi nta di n’iwu Moses gwusia ma omegh ka iwu iri gwusia

b. Ka iwu nile nke Moses na iwu iri gwusia

c. Ka iwu Moses gwusia ma ewezuga iwu nke ememe di iche iche nke ndi Ju

d. Ka aghara inwe ihe nmetuta obula n’onodu iwu Moses


7. Ayi gedebe ubochi izu ike ugbua?


8. Nye nkowasi ihe mere iji za ajuju nke asaa otua.

